
1. Իրավական ակտի ընդունման անհրաժեշտությունը (նպատակը).

 Հաշվի առնելով Ախուրյան համայնքի կազմում ընդգրկված բնակավայրերի ու բնակիչների մեծ թիվը, նրանց ներուժը կրթության, մշակույթի և սպորտի բնագավառներում, ուսումնական հաստատությունների աշակերտների,  մանկավարժների, խմբակավարների ձեռքբերումները, մշակույթի ոլորտում ցուցաբերած հաջողությունները, ֆիզիկական կուլտուրայի և սպորտի ոլորտում սաների ու մարզիչ-մանկավարժների գրանցած նվաճումները ՝ անհրաժեշտություն է առաջացել մշակել կարգ Հայաստանի Հանրապետության Շիրակի մարզի Ախուրյան համայնքի կամավոր խնդիրների, դրանց լուծմանն ուղղված սեփական լիազորությունների և դրանց իրականացման մասին:
Որոշման նախագծի հիմնական նպատակն է՝ կարգում ներառած կետերի կիրառումը, որը միտված է համայնքային ենթակայությամբ գործող արվեստի ու երաժշտական դպրոցների, մարզամշակութային կենտրոնների սաների, մանկավարժների, մարզիչ-մանկավարժների, նախադպրոցական հաստատությունների տնօրենների, դաստիարակների, հանրակրթական ուսումնական հաստատությունների աշակերտների,   տնօրենների, ուսուցիչների (բոլոր առարկայական ուղղություններով), աշխատանքային գործունեությանն է՛լ ավելի խթանելուն, հանրապետական և միջազգային հարթակներում համայնքը լավագույնս ներկայացնելուն, համայնքի և տեղական ինքնակառավարման մարմինների կողմից տաղանդավոր և բացառիկ բնակիչներին ուշադրության արժանացնելուն:
Այս կարգի ներդրումը պայմանավորված է նաև գնահատված լինելու և մարդուն արժևորելու հանգամանքով, Հայաստանի Հանրապետության դրոշը համաշխարհային հարթակներում բարձրացնելու, կրթական, մշակութային և սպորտային  որակների զարգացմանը խրախուսելու նկատառումներով: 

1. [bookmark: _GoBack]Առաջարկվող կարգավորումների բնույթը.

   Որոշման նախագիծը մշակվել է՝ 
    Հայաստանի Հանրապետության «Տեղական   ինքանակառավարման մասին» օրենքի 10-րդ հոդվածի 10-րդ մասի և 18-րդ հոդվածի 1-ին մասի 7-րդ կետի դրույթներին համապատասխան: 
   Կարգում ներառված կրթության, մշակույթի և սպորտի բնագավառում աշակերտներին, մանկավարժներին պարգևատրումները հանդիսանում են ոչ միայն խրախուսում, այլ նաև համայնքային արժեքների և օրինակելի աշխատանքի ճանաչման ու գնահատման միջոց, որը կարող է համամարդկային նշանակություն ունենալ:
1. Ակնկալվող արդյունքը.
    Կարգի ներդրման և կիրառման արդյունքում՝
· խթանում ենք՝ 
ա) կրթության, գիտության ոլորտում համայնքի երեխաների ուսման որակի բարձրացմանը, բարձր որակավորում ունեցող մանկավարժների նորարարական ծրագրերի ներդրմանը, նախադպրոցական հաստատությունների մանկավարժական աշխատողների խրախուսմանը և մրցակցային դաշտի ստեղծմանը,
բ)  արվեստի և երաժշտական դպրոցների սաների, նրանց կրթող մանկավարժների, ինչպես նաև խմբակների սաների ու նրանց ղեկավարների գործունեությանը, համագործակցությանն ու ընկերասիրությանը,
գ)  ֆիզիկական կուլտուրայի և սպորտի բնագավառում մարզիկների սպորտային հաջողությունների գրանցմանը հանրապետական ու միջազգային հարթակներում, Ախուրյանի համայնքի մարզիկների և  մարզիչների դերի բարձրացմանը,
· խրախուսում ենք «Տարվա լավագույններ» մրցույթի բոլոր անվանակարգերում (լավագույն տնօրեն, ուսուցիչ (բոլոր առարկայական ուղղություններով), դաստիարակ, խմբակավար) հաղթող ճանաչված մանկավարժներին՝ իրենց ներուժը մատաղ սերնդի կրթության զարգացմանը ներդնելու համար,
· բարձրացնում ենք համայնքում գործող  կրթական, մշակութային և սպորտային հաստատությունների սաների և մանկավարժների գործունեության արդյունավետությունը, 
· մեծացնում ենք համայնքի հեղինակությունը, ճանաչում այն արհեստավարժ մանկավարժներին և նրանց կողմից կրթած սաներին, ովքեր բարձրացնում են համայնքի անունը հանրապետական և միջազգային հարթակներում,
· ամրապնդում ենք համայնքային ինքնությունը և միասնականությունը՝ ապացուցելով, որ համայնքը և տեղական ինքնակառավարման մարմինները  գնահատում ու մեծարում են տաղանդավոր երեխաներին և արհետավարժ մանկավարժներին,
· զարգացնում ենք հաստատությունների սաների և մանկավարժների առողջ մրցակցությունն ու համագործակցությունը, մոտիվացիան՝ նորանոր ձեռքբերումների համար,
· ստեղծում ենք օրինակելի ավանդույթ՝  հանրապետական և միջազգային հարթակներում համայնքը լավագույնս ներկայացրած աշակերտներին, մանկավարժներին, մարզիկ-մաչիզիչներին պարգևատրելու և նրանց ճանաչմանը նպաստելու գործում:

